
Cuentu ra tiñi chi ra michu 
 

 
 

      Chacoo iin ra michu cha vaha xaan siqui ra chi iin ra tiñi, ta chinu ihni xaan 
maa ra michu can ndacu maa ra tiñi can, vati listu xaan maa ra tiñi can, cati ra. 
      Ta iin quivi quehni maa ra michu can iin ticu yuu, ta quechaha cati maa ra 
michu can ti: 
―Tiñi soho chihli, cha cati yoho quehni yu ihya –cati ra.  
 
      Ta quechaha chacu cata maa ra tiñi can, ta nda cua nda tata ihni ra chi ra cha 
chacu cata ra cha quehni ra michu can. 

 
      Ta quecaha cati ndico maa ra tiñi can ti: 
―Cha soho cuni cun quehni cun  ―cati maa ra tiñi can. 
       
 
        Ta quechaha cati ndico maa ra michu can ti: 
―Cuatu nuu, ta cua sacaa que soho chihli cun, ta cua ndunani ca chi cua savahi 
tu cuni cun, ta cua cahain soho nani chihin cun vitin ―cati ra. 
     Ta quechaha chihi xaan maa ra tiñi can tisihi ta quechaha cani tahan ra chi maa 
ra michu can. 



 
    Tacan cuu, ta quehni tahan maa ra tiñi can, ta quechaha tahan chacu cata maa 
ra michu can, ta ican tiin maa ra michu can chi maa ra tiñi can, ta chahni ra chi ra, 
ta chachi maa ra michu can chi maa ra tiñi can. 

